
REPUBLIKA E SHQIPËRISË
KOMISIONI QENDROR I ZGJEDHJEVE

V E N D I M
 PËR DISA NDRYSHIME NË UDHËZIMIN NR. 19, DATË 09.06.2009 
“PËR PROCEDURËN E HEDHJES SË SHORTIT PËR CAKTIMIN E ANËTARIT TË TRETË DHE TË KATËRT TË GNV-VE, PËR ZGJEDHJET PËR KUVEND, TË DATËS 28 QERSHOR 2009”
Komisioni Qendror i Zgjedhjeve, në mbledhjen e tij të datës 14.06.2017, me pjesëmarrjen e:

Shqyrtoi çështjen me: 

OBJEKT:
Për disa ndryshime në Udhëzimin nr. 19, datë 09.06.2009 “Për procedurën e hedhjes së shortit për caktimin e anëtarit të tretë dhe të katërt të GNV-ve, për Zgjedhjet për Kuvend, të datës 28 qershor 2009”.

BAZA LIGJORE:  
Neni 23, pika 1, gërma "a", pika 2, 4, dhe 5, të Ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike, 

VËREN

Kodi Zgjedhor, i ndryshuar, në nenin 96, pika 2, përcakton detyrimin e KQZ-së për të caktuar më udhëzim të veçantë procedurat për hedhjen e shortit për caktimin e partisë poltike që do të propozojë anëtarë të GNV.

Komisioni Qendror i Zgjedhjeve, në zbatim të përcaktimeve të nenit 96, pika 2, të Kodit Zgjedhor, ka miratuar  Udhëzimin nr. 19, datë 09.06.2009 “Për procedurën e hedhjes së shortit për caktimin e anëtarit të tretë dhe të katërt të GNV-ve, për Zgjedhjet për Kuvend, të datës 28 qershor 2009”. Ky udhezim, bazuar në përcaktimet e nenit 23, pika 4 të Kodit Zgjedhor, ka karakter të përhershëm. Për këtë shkak, titulli i aktit si dhe dispozita të caktuara të tij, të cilat referojnë datën e zgjedhjeve të kaluara, duhet të përshtaten. 
Gjithashtu, procedura në nenin 6 të Udhëzimit 19, datë 09.06.2009, përcakton se Partia e cila fiton nga shorti, ka të drejtë të propozojë anëtarin e tretë ose të katërt të Grupeve të Numërimit të ZAZ-së përkatëse. Zbatimi i kësaj procedure, realizon në mënyrë formale urdhërimin e nenit 96, pika, 2 “KQZ organizon hedhjen e shortit për çdo ZAZ”, por nuk garanton parimin e përfaqësimit të barabartë në përbërjen e grupeve të numërimit të votave, për partitë që marrin pjesë në short. Parimi i barazpeshimit politik, parashikuar në nenin 29, nenit 95, pika 2, nenit 96, pika 1/, të ligjit Nr.10019, datë 29.12.2008 Kodit Zgjedhor i Republikës së Shqipërisë, i ndryshuar, është një nga parimet kryesore të Kodit Zgjedhor, që gjen zbatim për përbërjen e çdo niveli të administratës zgjedhore. 
PËR KËTO ARSYE

Komisioni Qendror i Zgjedhjeve, bazuar në nenin 23, pika 1, gërma "a", pika 2, 4, dhe 5, të Ligjit Nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar,
V E N D O S I:
Në Udhëzimin nr. 19, datë 09.06.2009 “Për procedurën e hedhjes së shortit për caktimin e anëtarit të tretë dhe të katërt të GNV-ve, për Zgjedhjet për Kuvend, të datës 28 qershor 2009”, bëhen këto ndryshime:
1. Titulli i Udhëzimit nr. 19, datë 09.06.2009 ndryshohet si vijon:
“Për procedurën e hedhjes së shortit për caktimin e anëtarit të tretë dhe të katërt të GNV-ve, për çdo ZAZ, për zgjedhjet për Kuvendin të datës 25.06.2017”;
2. Në nenin 2, pika 2, shfuqizohet. 
3. Në nenin 3, pika 1, ndryshohet si vijon:
“Neni 3
1. Partitë pjesëmarrëse në short, janë të gjitha partitë parlamentare të cilat në zgjedhjet pararendëse për Kuvendin e Shqipërisë kanë fituar jo më pak se dy mandate dhe janë regjistruar në Komisionin Qendror të Zgjedhjeve si subjekte zgjedhore.”
4. Neni 6, ndryshohet si vijon:

“Neni 6

Procedura e shortit
1. Shorti për caktimin e anëtarit të tretë të GNV-ve, hidhet ndërmjet partive politike të caktuara me vendimin nga Komisioni Qendror i Zgjedhjeve, sipas kësaj procedure:

a. Emrat e partive politike që marrin pjesë në short shkruhen në shirita letre që mbyllen në gogla me formë e ngjyrë të njëjtë. Këto gogla vendosen në një enë transparente në mënyrë që të shikohen qartë nga të gjithë anëtarët e Komisionit Qendror të Zgjedhjeve dhe përfaqësuesit e partive politike;
b. Dy shirita letre ku shkruhet “Tavolinat e numërimit me numër tek” dhe shiriti tjetër “Tavolinat e numërimit me numër çift”, mbyllen në dy gogla me formë dhe ngjyrë të njëjtë dhe vendosen në një enë të dytë transparente;

c. Një përfaqësues i Komisionit Qendror të Zgjedhjeve, tërheq njërën nga goglat e hedhura në enën e parë;
ç. Përfaqësuesi i partisë, emri i së cilës ndodhet në shiritin e letrës brenda goglës sëtërhequr ka të drejtën të tërheqë goglën në enën e dytë; 

d. Partisë politike, përfaqësuesi i së cilës tërhoqi goglën në enën e dytë, i lind e drejta të propozojë anëtarin e  tretë të GNV-ve në tavolinat me numër tek ose çift në ZAZ-në përkatëse,  sipas përcaktimit në shiritin e letrës që ndodhet brenda goglës së tërhequr; 

dh. Partisë politike tjetër, që merr pjesë në short, i lind e drejta për të propozuar anëtarin e tretë të GNV-ve në ZAZ-në përkatëse në tavolinat me numër tek ose çift,  sipas përcaktimit në shiritin e letrës që ndodhet brenda goglës të mbetur në enë. 
2. E njëjta procedurë zbatohet për caktimin e anëtarit të katërt të GNV-ve.” 

5. Në nenin 8, pika 1 ndryshohet si vijon:

“Neni 8
1.Rezultati i shortit sipas parashikimeve të pikës 4 të këtij udhëzimi ka efekt për të gjitha ZAZ-të.”
6. Në nenin 8, pika 2 shfuqizohet. 
7. Ky Vendim hyn në fuqi menjëherë.

